
ZarRAUZKO U DALA

2025eko UZTAILAREN 21EAN TOKIKO GOBERNU BATZARRAK
EGINDAKO OHIKO BILKURAREN AKTA 23 zk.

Udaletxeko batzar-aretoan, 2025eko uztailaren 21ean, arratsaldeko ordu batean,
Tokiko Gobernu Batzarra bildu da, egun eta ordu horietarako aurretik deituta zegoen
ohiko bilkura egiteko.

Batzarkide hauek bertaratu dira:
Batzarburua XABIER TXURRUKA FERNANDEZ ]N.
Batzarkideak GARBINE OIARBIDE IRURETAGOIENA AND
JESUS ARANA GOMEZ JN.
IRUNE URBIETA ALBERDI AND.

GERVASIO GABIRONDO FERNANDEZ JN.
INAXIO ILLARRAMENDI LIZARRETA JN.

Idazkaria AMAIA GORROTXATEGI ZUBIZARRETA AND.

Bilkurari hasiera emanda, eguneko aztergaia aztertu eta eztabaidatu ditu
Tokiko Gobernu Batzarrak.

EGUNEKO AZTERGAIAK

1.- AURREKO BILKURAREN AKTA ONESTEA

2025eko uztailaren 14ko bilkuraren akta aho batez onartu dute, zuzenketarik
egin gabe.

2.- INGURATZAILE TERMIKOA BERRITU. ZINKUNEGI KALEA 10
Espedientea: 2025H7250032

Departamentua: HIRIGINTZA ETA INGURUMENA

Gaia: INGURATZAILE TERMIKOA BERRITU

Kokalekua: ZINKUNEGI KALEA 10

Sustatzailea: ZINKUNEGI 10 JABE ELKARTEA

Proiektu teknikoa: Ibon Irazola Fernandez arkitektoak sinatutako proiektua (EHAEOak
2025eko otsailaren 20an ikus-onetsia).

Gauzatze-aurrekontua (udal zergak kalkulatzeko): 493.336,19 €

Hirigintza eta Ingurumen Departamentuak gaiari buruzko txostena egin du.

Hirigintza eta Ingurumen Departamentuak txostena egin eta hala proposatuta,
Tokiko Gobernu batzordeak, aho batez, honako hau ERABAKI DU:

Lehena.- Zinkunegi 10 jabe elkarteari obra-lizentzia ematea eraikineko
inguratzaile termikoa berritzeko, jabetza eskubidea izan ezik eta hirugarrengoak

kaltetu gabe.

Bigarrena.- Obrak bat etorriko dira eskaerarekin batera aurkeztutako proiektu
teknikoarekin. Ondorengo baldintzetan eman da lizentzia:

a.- Uztailaren 9ko 421/2025 txostenaren eranskinean zehaztu direnak (akordio
honen jakinarazpenari erantsiko zaizkio).

b.- Obrak egiteko gehienezko epeak, lizentzia jakinarazten denetik:
Hasiera: hiru hilabete
Amaiera: hemezortzi hilabete
Gehienezko etenaldia: hiru hilabete

c.- Obrak hasi aurretik eta gehienez ere 15 eguneko epean, dokumentazio hau
aurkeztu beharko da:

Obra zuzendaritzaren izendapena.

Saneamendua separatiboa den argituko da, eta, hala ez bada, udal
iturgintza zerbitzuarekin batera aztertuko da jartzeko/banatzeko
aukera.

Obren iraupena 6 hilabete baino gehiagokoa izango denez (udal
ordenantzaren 8.3 artikulua), inpaktu akustikoaren azterketa bat egin
beharko da.

Hondakinen kudeaketa egokia bermatzeko jarritako 5.982,47 euroko
fidantzaren egiaztagiria. Fidantza hori itzuli egingo da hondakinak
egoki kudeatu direla justifikatu (hondakinen kudeaketaren bukaerako
txostena) eta Udalak aldeko txostena egiten duenean.

Fidantzak jartzeko kontu korronteak:
KUTXABANK: 2095-5076-41-1060000246
LABORAL KUTXA: 3035-0029-62-0290900002

Hirugarrena.- Udaleko zerbitzu ekonomikoek egindako likidazioen kopurua
ordaindu beharko da, egoki diren beste likidazio osagarri batzuk egiteari utzi gabe.

3.- GIZARTE ZERBITZUETAKO DIRULAGUNTZAREN ESLEIPENA

- Beren jarduerak gizarte zerbitzuen arloan egiten dituzten elkarteentzako

Espedientea: 2025G9990004

2025eko otsailaren 10ean egindako bilkuran, Udaleko Tokiko Gobernu
Batzarrak BEREN JARDUERAK GIZARTE ZERBITZUEN ARLOAN EGITEN DITUZTEN ELKARTEEI
DIRULAGUNTZAK emateko deialdia onartu zuen.

ondoren,

Balorazio Batzordeak ebaluazioaren emaitza zehazten duen txostena egin

INSTRUKZIO ORGANOAK behar

bezala

proposamena egin du, eta interesdunei horren berri eman.

arrazoitutako

ebazpen-

Ondoren, ALCER eta ASTOKA elkarteek alegazio bana aurkeztu diote behin-
behineko ebazpen-proposamen horri.

Instruktoreak alegazio horiei erantzuteko egindako txostenak ikusita eta
INSTRUKZIO ORGANOAK horrela proposatuta, Tokiko Gobernu Batzarrak aho batez
honako hau ERABAKI DU:

Lehena.- ALCER elkartearen alegazioa onartzea, eta, horren arabera, jarraian
adierazitako eskatzaileei dirulaguntza hauek esleitzea, 0501.481.01.231.31. 2025
partidaren kontura:

IFZ ELKARTEA PUNTUAK | ESKATUTAKOA | DIRULAGUNTZA

G20044095 A.TZEGI.ASOC.. Gui. en favor de las personas con 80 2.500,00 € 2.500,00 €
discapacidad intelectual.

G28197564 |AECC Asoc. espafiola contra el cancer. 80 2.500,00 € 2.500,00 €

G20058830 GAUTENA Asoc. Gui. de padres de afectados de 74 2.000,00 € 2.000,00 €
autismo y otros trastornos del espectro autista.

G20946976 |Asoc. KOSTAN ELKARTEA. 72 2.500,00 € 2.474,23 €

G75068874 ORTZADAR Adimen Limitedun pertsonan aldeko 64 1.500,00 € 1.500,00
elkartea
IAFAGI Gi-ko senitartekoen, lagunen eta

G20393450 |Alzheimerra edo beste demenziaren bat duten 64 1.815,32 € 1.815,32 €

ertsonen elkartea.

G20818373 BIZI B'IDE A/so'c. Gui. De Fibromialgia y Sindrome 62 2.500,00 € 2.130,59 €
de Fatiga Cronica

G20065660 |AGI Gi-ko ikusmen urria dutenen elkartea. 62 2.500,00 € 2.130,59 €

G20501409 |ACABE Asoc. Contra anorexia y bulimia Gipuzkoa 60 1.500,00 € 1.500,00 €

G20040838 GIPUZKOAKO ODOL EMALEEN Elkartea. 59 950,00 € 950,00 €

G20124749 A(;IFES Alkarturik Gipuzkoako famili eta eri 59 2.500,00 € 2.027,49 €

sikikoak

G20712477 |ASPARGI Asoc. Parkinson Gi. 57 2.500,00 € 1.958,77 €

G20072872 ALCER—GIPUZKOA Asoc de enfermos renales de 56 2.500,00 € 1.924.40 €
Gipuzkoa

G20515623 |JADEMGI Asoc. de Esclerosis Mltiple de Gipuzkoa 53 2.000,00 € 1.821,31 €

G20779732 (ADAHIGI Asoc. de Déficit de Atencion con 53 2.500,00 € 1.821,31 €
Hiperactividad de Gipuzkoa.
G20200028 |JARNASA Asoc. Gui. de Fibrosis Quistica. 53 2.500,00 € 1.821,31 €
G20570289 dAeSIZA;NOGI Asoc. de Padres de Nifios Oncolégicos 50 2.500,00 € 1.786,94
G20497905 |ADELA Alboko Esklerosi Amiotrofikoaren elkartea 51 2.500,00 € 1.752,58 €
G95663639 BIHOTZEZ Asoc. de Cardiopatias Congénitas. 51 2.500,00 € 1.752,58 €
G10525202 |ASTOKA elkartea 51 2.500,00 € 1.752,58 €
G48079335 A/S'EBIER Asoc. Enfermedades raras P. Vasco Espina 50 600,00 € 600,00 €
Bifida e Hidrocefalia
GUZTIRA 38.520,00 €

Bigarrena.- Elkarteei dirulaguntzaren esleipena jakinarazten zaienean, kopuru
osoaren % 70 ordaintzea:

ELKARTEA DIRULAGUNTZA % 70
e
IAECC Asoc. espafola contra el cancer. 2.500,00 € 1.750,00 €
oiros trastornos del expectiaautste, 200000 1.40000¢
IAsoc. KOSTAN ELKARTEA. 2.474,23 € 1.731,96 €
ORTZADAR Adimen Limitedun pertsonan aldeko elkartea 1.500,00 € 1.050,00 €
e ol g Mmoo | s 12m72¢
I(SjIrZéLE:I;)E Asoc. Gui. De Fibromialgia y Sindrome de Fatiga 2.130,59 € 1.49141 €
IAGI Gi-ko ikusmen urria dutenen elkartea. 2.130,59 € 1.491,41 €
IACABE Asoc. Contra anorexia y bulimia Gipuzkoa 1.500,00 € 1.050,00 €
GIPUZKOAKO ODOL EMALEEN Elkartea. 950,00 € 665,00 €
IAGIFES Alkarturik Gipuzkoako famili eta eri psikikoak 2.027,49 € 1.419,25 €
IASPARGI Asoc. Parkinson Gi. 1.958,77 € 1.371,14 €
IALCER-GIPUZKOA Asoc de enfermos renales de Gipuzkoa 1.924,40 € 1.347,08 €
IADEMGI Asoc. de Esclerosis Mltiple de Gipuzkoa 1.821,31 € 1.274,92 €
?gé;ﬁfli OP:OC. de Déficit de Atencién con Hiperactividad 1.821,31€ 1.274.92 €
IARNASA Asoc. Gui. de Fibrosis Quistica. 1.821,31 € 1.274,92 €
IASPANOGI Asoc. de Padres de Nifios Oncolégicos de Gi. 1.786,94 € 1.250,86 €
IADELA Alboko Esklerosi Amiotrofikoaren elkartea 1.752,58 € 1.226,81 €

BIHOTZEZ Asoc. de Cardiopatias Congénitas. 1.752,58 € 1.226,81 €
IASTOKA elkartea 1.752,58 € 1.226,81 €
ASEBIER Asoc. Enfermedades raras P. Vasco Espina Bifida e 600,00€ 420,00 €
Hidrocefalia

GUZTIRA 26.964,02 €

Hirugarrena.- Dirulaguntzaren bigarren zatia (% 30) erabilera justifikatu ondoren
ordaintzea.

Laugarrena.- ASTOKA elkarteak puntuaketa berrikusteko egindako alegazioa ez
onartzea, eta, ondorioz, elkarte horren puntuazioa ez aldatzea, Instruktorearen
txosteneko argudiotan oinarrituta.

Bosgarrena.- ASTOKA elkarteak dirulaguntza-eskaeran aurkeztutako aurrekontua
jaisteko egindako alegazioa onartzea, eta ondorioz, elkarte horren proiektuaren
aurrekontua 3.000,00 eurora jaistea, Instruktorearen txosteneko argudiotan oinarrituta.

Seigarrena.- Halaber, ondorengo elkarteei dirulaguntzarik ez ematea, adierazitako
arrazoiengatik:

ELKARTEA ARRAZOIA

GENE Gipuzkoako eritasun neuromuskularren elkartea | Gutxiengo puntuazioa ez lortzea

DISLEGI Gipuzkoako dislexia elkartea Gutxiengo puntuazioa ez lortzea

Zazpigarrena.- ASTOKA elkarteari Instruktorearen uztailaren 14ko txostena
jakinaraztea.

4.- ZARAUZKO UDALAREN ETA “GUREAK LANEAN SA” ETA
“GUREAK INKLUSIO FUNDAZIOA” ENTITATEEKIN LANKIDETZA-
HITZARMENA:

- Haritz Lertxundi Silveti eta Lorea Iribar Iceta zerbitzu okupazionala
Zarauzko Udalean gauzatzeko

Espedientea: 20253080003

«Gureak Lanean» eta «G. Inklusio Fundazioa» Zarauzko Udalari eskatu diote
lankidetza-hitzarmen bat sinatzea.

Hitzarmen honen xedea da «Gureak Lanean» eta «G. Inklusio Fundazioa»
entitateen eta Zarauzko Udalaren arteko lankidetza eta koordinazio-esparrua ezartzea
zerbitzu-zorroan jasotako helburu komuna lortzeko, hau da, herritarrak
sentsibilizatzea, desgaitasun intelektuala duten pertsonei aukera emanez eta bultzatuz

toki komunitario eta ikusgarrietan garatzeko, prestatzeko eta parte hartzeko. Horrela,
adimen-desgaitasuna duten pertsonen gizarteratze handiagoa lortzen saiatuko gara,
eta lankidetzan diharduten erakundeei ematen dieten balio erantsia azaleratzen.

Aipatu helburuak jasoak daude Zarautz 2030 Planeko 1. Lerroan eta 2023-2027
Legealdi Planean, honela: Dibertsitate funtzionala zeharkakotasunez lantzea;
Pertsonen desberdintasunei balioa ematen dien gizarte integratzailea Zarautzen oinarri
izatea eta dibertsitate funtzionala duten pertsonei zuzendutako arreta ereduaren eta
zerbitzuen inguruko hausnarketa egitea bertan identifikatutako beharrei erantzuteko
baliabideak eskaini eta bermatuz.

Haritz Lertxundi Silveti eta Lorea Iribar Iceta «Gureak Lanean» sozietateak
eskaintzen duen Zerbitzu Okupazionalaren erabiltzaileak dira.

Hitzarmenaren hitzaurrean azaltzen denaren arabera, hitzarmena zerbitzu
okupazionalaren berariazko esparruan kokatzen da, tradizioz zentro okupazionaletan
egin izan dena; baina Pauso Berriak programaren bidez, desgaitasun intelektuala
duten eta laguntza ertaina eta neurrizkoa behar duten pertsonei aukera okupazionalak
ahalbidetzen eta zabaltzen dira ingurune arruntetan.

Orain arteko esperientzia guztiz aberasgarria eta positiboa izan dela kontuan
hartuta, Zarauzko Udalak Pauso Berriak programari jarraipena eta egonkortasuna
eman nahi dio, eta bertan parte hartzen jarraitu nahi du, programa hori garatzen duten
erakundeekin hitzartutako baldintza eta betekizunekin bat etorriz.

Lankidetza-hitzarmenean adosten da Zarauzko Udalak 14.938 euroko ekarpena
egingo diola Pauso Berriak programari, hitzarmenak irauten duen urte bakoitzean eta
berau abenduko Gipuzkoako KPlarekin eguneratuko dela, urtez urte.

Giza baliabideetako zinegotzi arduradunaren proposamena ikusita, kontuan
hartuta hitzartzen den ekarpen ekonomikoa aurrekontuan aurreikusia dagoela, Tokiko
Gobernu Batzarrak honako hau ERABAKI DU:

Lehena.- Lankidetza-hitzarmena sinatzea «Gureak Lanean» eta «G. Inklusio
Fundazioa» entitateekin, Haritz Lertxundi Silvetik eta Lorea Iribar Icetak zerbitzu
okupazionala Zarauzko Udalean egin dezaten, Pauso Berriak programaren baitan.

Bigarrena.- 14.938 euroko ekarpen ekonomikoa onartzea, 2025. Urteko ekarpen
gisa 10801.481.01.920.10 2025 (6106) TRANSFERENTZIA:PAUSO BERRIAK kontu-
sailetik. Hurrengo urteko aurrekontuetan dagokion kreditua aurreikusiko da helburu
honetarako.

Hirugarrena.- Udalaren erreferentziazko bitartekari gisa honako pertsonak
izendatzea ,programan parte hartzen duen kide bakoitzarekiko:

Haritz Lertxundi: Esther Facchin.
Lorea Iribar: Karmele Lizaso

ZARAUZKO UDALAREN ETA “GUREAK LANEAN SA” ETA “GUREAK
INKLUSIO FUNDAZIOA” ENTITATEEKIN LANKIDETZA-HITZARMENA

Sinadura elektronikoko datan

BILDU DIRA
Batetik,

XABIER TXURRUKA FERNANDEZ jauna, NAN 44139942K zenbakiarekin, Zarauzko Udaleko —IFK
P2008500G — alkate den aldetik, honen izenean eta hau ordezkatuz, Toki Araubidearen Oinarriak
arautzen dituen apirilaren 2ko 7/1985 Legearen 21. artikuluan xedatutakoaren arabera

Bestetik,

GUREAK LANEAN SA, helbidea Donostiako (Gipuzkoa) Illarra bidea, 4an duena, IFK A-
20044590rekin, Francisco Javier Roig Morras Notario jaunaren aurrean 1975eko abuztuaren 26an eratua,
bere protokoloaren 2575 zenbakiarekin. Gipuzkoako Merkataritza Erregistroan inskribatua, 1389.
liburukian, 171. folioan, SS-7588 orrian; aurrerantzean «Gureak Lanean».

Egintza honetan Asier Vitoria Inchausti jaunak —NAN 44.141.322 K— ordezkatzen du, «Gureak
Lanean» erakundearen ahalordedun gisa jardunez, Donostiako notario Diego Maria Granados de
Asensio jaunaren aurrean, 2018ko urriaren 16an 2000 protokolo zenbakiarekin emandako ahalorde-
eskrituraren arabera, eta Gipuzkoako Merkataritza Erregistroan inskribatua, 2770. liburukian, 61.
folioan, SS-7588 orrian.

GUREAK INKLUSIO FUNDAZIOA, helbidea Donostiako (Gipuzkoa) Illarra Bidea 4an duena, G-
20845707 IFKrekin, Donostiako notario José Carlos Arnedo Ruiz jaunaren aurrean 2004ko ekainaren 4an
eratua, eta Euskal Autonomia Erkidegoko Fundazioen Erregistroan izena emanda dagoena, F-172
zenbakiarekin; aurrerantzean, «G. Inklusio Fundazioa».

Egintza honetan Ainhoa Ascasibar Urdangarin andreak (NAN 34.107.701 N) ordezkatzen du. Honek
erakundearen kudeatzaile gisa jarduten du, Donostiako notario Diego Maria Granados de Asensio
jaunaren aurrean, bere protokoloaren 1.926 zenbakiarekin 2018ko urriaren 2an emandako eskritura
publikoaren arabera, eta Euskal Autonomia Erkidegoko Fundazioen Erregistroan izena emanda.

Aldeek, eurek nahi dutelako eta askatasun osoz, elkarri aitortzen diote hitzarmen hau emateko behar
den lege-ahalmena. Helburu hori gauzatzekoan aldeak elkarrekin aipatzean «Aldeak» izena erabili ahal
izango da.

ADIERAZI DUTE

I. «Gureak Lanean» Gipuzkoan kokatutako entitate bat da. 40 urte baino gehiago daramatza
desgaitasuna duten pertsonak sustatzeko, hezteko eta errehabilitatzeko jarduerak kudeatzen, pertsona
horien gaitasunen eta interesen garapen integrala lortzeko, eta hori guztia, desgaitasuna duten pertsonak
erabat gizarteratzeko eta laneratzeko helburuarekin. «Gureak Lanean» erakundeak sustatzen eta
gauzatzen dituen ekintza guztien sortze-helburu hau hainbat zerbitzu eskainiz lortzen da. Zerbitzu
horiek kudeatzeko, enpleguko zentro bereziak, zentro okupazionalak eta hainbat entitate publiko zein
pribaturekin elkarlanean landutako programak erabiltzen dira.

Bestalde, «G. Inklusio Fundazioa» Talleres Protegidos Gureak SA (gaur egun «Gureak Lanean, SA»)
enpresak sortu zuen 2004. urtean, eta bi erakunde horiek elkarlanean dihardute adimen-desgaitasuna
duten pertsonen garapenaren hainbat esparrutan. Hitzarmen hau zerbitzu okupazionalen esparru
espezifikoan kokatzen da.

II. Zerbitzu okupazionalak dira adimen-desgaitasuna, adimen-gaixotasuna eta beste desgaitasun batzuk
edukitzeagatik enpresa batean edo enpleguko zentro berezi batean integratu ezin diren pertsonei bizitza
sozialean eta lanari lotutakoan aktiboki parte hartzen laguntzeko prestatutako egunez egindako
jarduerak. Horien helburua da, garapen pertsonal handiena lortzea eta, ahal den kasuetan, enplegua
eskuratzeko pertsona horien gaitasuna eta prestaketa erraztea. Zerbitzu horiek «Gureak Lanean»
erakundeak eskaintzen ditu, erabiltzaile bakoitzaren premien eta interesen arabera laguntza bereziak eta
ibilbide pertsonalizatuak diseinatuz eta hedatuz, erabiltzaile horren autonomia pertsonala eta soziala
bultzatzeko.

Normalean zerbitzu okupazionalak zentro okupazionaletan eskaini dira. Hala ere, azken urteetan, bai
«Gureak Lanean»ek bai «G. Inklusio Fundazioark eta «Atzegi»k (Gipuzkoan kokatutako eta duela 50
urte baino gehiago eratu zen elkartea zeinaren helburu nagusia dimen-desgaitasuna duten pertsonen
bizi kalitatea hobetzea den) atzeman dute zerbitzu okupazionalak osatzen dituzten jardueren eta
ekintzen edukiari loturiko aukerak eta eskaerak aldatzen ari direla, erabiltzaileen ikuspuntutik zein
euren familien, herri-administrazioen eta, oro har, gizartearen ikuspuntutik. Zerbitzuari loturiko
aukeretan egondako eboluzio hori, batez ere, zerbitzu hori ustez eskaini beharko litzatekeen
testuinguruarekin loturik dago. Zerbitzua ingurune normalizatutan zabaldu dadin bultzatzea eskatzen
da, ez bakarrik erabiltzaileek jasotzen duten atentzio okupazionalaren edukia aberasteko baliabide gisa,
baita adimen-desgaitasuna duten pertsonenganako gizartearen sentsibilizazio eta ikusarazpen
handiagoa lortzeko baliabide gisa ere.

«Gureak Lanean»ek, «G. Inklusio Fundazioa»rk eta Atzegik eskaera hau euren sormen-helburuak
lortzeko aurrerapen gisa, “berrikuntza sozial” gisa, ulertzen dute, eta euren ustez euren zeregina eta
funtzioa erabiltzaileei eskaintzen dieten jarduera okupazionalaren eboluzio hori ahalbidetuko duten
bideak antolatzea izan behar dute.

IIL- Eskaera horri erantzunez eta Atzegi, «G. Inklusio Fundazioa» eta «Gureak Lanean» erakundeen
ekimen bateratuari esker, Pauso Berriak Programa sortu zen.

Programan hainbat ekimen biltzen dira, laguntza ertain eta neurritsua jasotzeko beharra duten adimen-
desgaitasuna duten pertsonei, eguneroko testuingurutan arlo okupazionaleko aukerak eskaintzeko eta
zabaltzeko. Programaren diseinuan «Gureak Lanean»ek ingurune arruntean erabiltzailearen programa
okupazionala zuzentzeko eta kudeatzeko zeregina du, eta «G. Inklusio Fundazioa»k, berriz, laguntza
ekonomikoa kudeatzeko zeregina. Horretaz gain, aurretiko prestakuntza-prozesuan laguntzen du.
Atzegik, berriz, enpresa laguntzaileak bilatzen ditu eta gizarte-sentsibilizazioko ekintza osagarriak
garatzen ditu.

IV. Pauso Berriak programak Gipuzkoako Foru Aldundiaren babesa eta bultzada jaso du, urtero
bertako Gizarte Politiketako Departamentuak eta «Gureak Lanean»ek izenpetutako lankidetza-
hitzarmen baten bitartez. Herri-administrazioa jabetu da zerbitzu okupazionalaren ikusmoldea aldatzen
ari dela. Horri loturik, 185/2015 Dekretua, urriaren 6koa, Gizarte Zerbitzuen Euskal Sistemaren
prestazio eta zerbitzuen zorroari buruzkoa (urriaren 29ko EHAA, 206. zk.) azpimarratu behar da.
Dekretu horrek Eusko Legebiltzarraren 12/2008 Legea, abenduaren 5ekoa, Gizarte Zerbitzuei buruzkoa,
garatzen du. Bertan Zerbitzu Okupazionalen definizioa biltzen da, honako hau adieraziz:

I. ERANSKINA. ZERBITZU ETA PRESTAZIO EKONOMIKOEN FITXAK
Arlo okupazionaleko zerbitzua edo zentroa (2.2.2.)

VA

Erabiltzaileen gizarte- eta lan-arloko garapena erraztera bideratuta dago, pertsona horien autonomia
pertsonala eta autodeterminazioa sustatuz eta gizartean onarpen eta balioespen handiagoa lortzea
ahalbidetuz. Horretarako, zerbitzu honen esparruan, honako hauek bultzatu, ahalbidetu eta sustatuko dira:

garapen pertsonala, estimulazioko eta/edo errehabilitazioko, arlo okupazionaleko edo lanaren aurreko,

hezkuntza-arloko eta prestakuntzako edo kultura-arloko jardueren bitartez; jarduera horiek zentro
espezifiko batean gauza daitezke, edo bestelako baliabide komunitarioetan, baita ingurune
irekian ere;

A

Erabiltzaileak ez dira langiletzat hartuko, inola ere; beraz, zerbitzuaren edo zentroaren eta
erabiltzaileen arteko harremana ez da lan-harremana izango. Aurrekoa alde batera utzi gabe, erabiltzaileek
haborokin edo eskersari ekonomikoa jasoko dute okupazioagatik.

V. Hitzarmen hau Zarauzko Udalaren berezko eskuduntzen esparru espezifikoan kokatzen da, Euskal
Autonomia Erkidegoko Gizarte zerbitzuei buruzko abenduaren 5eko 12/2008 Legearen 22. 1. 1. 5
artikuluan xedatutakoaren arabera.

Gizarte Zerbitzuen Zorroak eskuduntza hau deskribatzen du, bere jarduteko esparru geografikoaren
barruan herritarrei, oro har, zuzendutako sentsibilizazio-jardueren garapena aurreikusiz, zehazki. Eta
konpetentzia horren prestazioen artean, “beste prestazio batzuk” atalean, “sentsibilizazioarena”
aipatzen du, hau ere zehazki.

Zarauzko Udal honek, desgaitasun intelektuala duten eta ohiko ingurunean lan-munduan txertatzeko
aukerarik izan ez duten pertsonen kolektiboa lan-munduan txertatzeko aukera sorta areagotzeko asmoz,
goian adierazitako erakundeek sustatzen dituzten enplegu-proiektuetan parte hartu nahi du.

Hala, desgaitasun intelektuala duten pertsonen garapena, prestakuntza eta inklusioa leku komunitario eta
ikusgaietan bultzatzeko eta horretarako aukerak emateko asmoz, “Pauso Berriak” programan laguntzeko
interesa du, kolektiboko bi pertsonak jarduera okupazionala gara dezaten ahalbidetzeko.

VI.- Zarauzko Udalak Pauso Berriak programa okupazionalari buruzko informazioa jaso du eta bertan
parte hartzeko asmoa du, «Gureak Lanean», «G. Inklusio Fundazioa» erakundeekin hitzartu dituen eta
ondorengo xedapenetan zehazten diren baldintzekin eta betebeharrekin bat etorriz.

KLAUSULAK
Lehena.- Hitzarmenaren xedea.

Hitzarmen honen xedea da, «Gureak Lanean», «G. Inklusio Fundazioa», eta Zarauzko Udalaren artean
lankidetza- eta koordinazio-esparrua finkatzea, Zerbitzuen Zorroan jasotako helburu komuna lortzeko.
Helburu hori honako hau izango da: gune komunitario eta begi-bistakoetan adimen-desgaitasuna duten
pertsonei garatzeko, prestatzeko eta parte hartzeko aukerak emanez eta sustatuz, herritarrak
sentsibilizatzea. Era horretan, adimen-desgaitasuna duten pertsonak hobeto gizarteratzen lagundu eta
parte hartzen duten erakundeen balio erantsia azaleratu nahi da.

Haritz Lertxundi Silveti jauna eta Lorea Iribar Iceta andrea «Gureak Lanean»ek ematen duten zerbitzu
okupazionalaren erabiltzailea dira. Bertan hasi ziren lanean, 2010/07/19 eta 2017/08/01ko datan aldeek
sinatutako dokumentuaren bidez.

«Gureak Lanean»ek identifikatu ditu «Zarauzko Udala burutzen ari den jarduerari lotutako hainbat
zeregin osagarri, erraz eta lagungarri. Haritz Lertxundi Silveti y Lorea Iribar Icetak zeregin horiek
gauzatzen laguntzeko gaitasuna dute. Aldeen iritziz lankidetza horrek pertsonari eskaintzen zaion
arreta okupazionala osatuko du, pertsona horren garapenean eta gizarteratzean lagunduz.

Halaber, finkatutako jarduerak burutzean arriskuak prebenitzeko, eta Zerbitzu Okupazionalaren
erabiltzaileek beren jarduera modu seguruan burutzeko, «Gureak Lanean»ek haiei esleitzen zaizkien
eginkizunekin lotutako arriskuak aztertuko ditu, haiek murrizteko edo ezabatzeko prebentzio-neurriak
ezarriko ditu eta, behar den kasuetan, erabiltzaileak informatu eta prestatuko ditu.

Eginkizun horiei lotutako arriskuak analizatzeko, «Gureak Lanean»ek eta Zarauzko Udalak argi
zehaztu behar dituzte eginkizun horiek. Halaber, Zarauzko Udalak instalazioetan eta lantokietan
dagoen edozein arriskuren berri emango du, eta Laneko Arriskuen Prebentzioaren Legean Enpresa
Jardueren Koordinazio gisa finkatzen dena beteko da.

Aldez aurretik finkatutako jarduera erabiltzaileak garatzen hasten diren unetik, erabiltzaileen
segurtasun- eta osasun-baldintzetan eragin dezaketen instalazioetan, egin beharreko lanetan eta/edo
zentroaren egoeran izan den edozein aldaketaren berri eman beharko dio Zarauzko Udalak «Gureak
Lanean»i. Halaber, «Gureak Lanean»ek lantegiko edo bertako langileen segurtasun-baldintzetan eragin
dezakeen edozein egoeraren berri emango du.

Bigarrena.- Udalaren konpromisoak

Zarauzko Udalak Haritz Lertxundi Silveti eta Lorea Iribar Icetari ematen dien arreta okupazionalean
«Gureak Lanean», eta «G. Inklusio Fundazioa» erakundeekin elkarlanean jardutea onartzen du eta
horretan konprometitzen da, erabiltzaileen esku bere bulegoak eta lanerako guneak eskainiz eta jarriz,
erabiltzaile horiek agindu dizkioten eginkizunak gauzatu ditzaten. Era berean, Zarauzko Udalak Haritz
Lertxundi Silveti eta Lorea Iribar Icetari ematen zaien arreta okupazionalaren babes, sustapen eta
sostengu ekonomikoan hartuko du parte, Pauso Berriak programaren esparruan, hitzarmen honen II. eta
III. Eranskinetan zehazten den moduan.

Konpromiso hau onartu izanak, lan-arloan, ez du inolako loturarik eragiten arreta okupazionala jasotzen
duen erabiltzailearen eta Zarauzko Udalaren artean.

Duela gutxi argitaratutako legeriari dagokionez (4/2023 Lege Organikoa, apirilaren 27koa, Zigor
Kodeari buruzko azaroaren 23ko 10/1995 Lege Organikoa aldatzekoa, sexu-askatasunaren aurkako
delituetan, Prozedura Kriminalaren Legea eta Adingabeen Erantzukizun Penala arautzen duen
urtarrilaren 12ko 5/2000 Lege Organikoa, Trans pertsonen berdintasun erreal eta eraginkorrerako eta
LGTBI pertsonen eskubideak bermatzeko otsailaren 28ko 4/2023 Legea), eta kontuan hartuta «Gureak
Lanean» erakundeak lehentasunezkotzat jotzen duela laneko arriskuen prebentzioa, jakinarazten
dizugu «Gureak Lanean» erakundean EZ DUGULA ONARTZEN honelako ekintzarik:

- Ukituak.
- Hitzezko erasoak, eraso fisikoak eta sexu-erasoak.
- Iruzkin iraingarriak, matxistak, xenofoboak, homofoboak, transfoboak eta/edo sexistak.

Jokabide horiek izan ditzaketen ondorio zibil edo penalez gain, beste ondorio batzuk ere izan ditzakete.

Horregatik guztiagatik, «Gureak Lanean» programan barne-protokoloak ditugu lan-esparruan laneko
jazarpena, sexu-jazarpena, sexuan oinarritutako jazarpena eta lan-esparruan LGTBI pertsonen aurkako
indarkeria saihesteko.

Zarauzko Udalak, hitzarmen honen bidez, «Gureak Lanean» enpresako plantillarekin harremanak
izango dituzten langileei eta azpikontratetako langileei aldez aurretik adierazitako guztia dagoela
jakinarazteko betebeharra hartzen du bere gain, baita adierazitako araudia eta «Gureak Lanean»

erakundeak horri buruz zerrendatutako jarraibideak zorrotz betetzeko betebeharra ere. Halaber,
kasuren bat antzemanez gero, «Gureak Lanean» zerbitzuan erreferentziako pertsonari jakinarazteko
betebeharra ezartzen da.

Zarauzko Udalak aitortzen du betetzen dituela «Gureak Lanean» erakundearen Jokabide Kodean
ezarritako legezko betebehar guztiak. Kode hori, zehazki, GUREAK TALDEAREN Jokabide Kodea da,
eta web-orri honetan kontsulta daiteke:

https:/ /www.gureak.com/eu/ gizarteari/konplimendu-eta-gardentasun-ataria

Hirugarrena.- «Gureak I.anean»en konpromisoak

Erabiltzaileak «Gureak Lanean»en mende eta honen esanetara egongo dira. Halaber, erabiltzaileek
eduki behar dituzten zuzeneko arretarako eta laguntzeko langileak izendatuko ditu «Gureak Lanean»ek
berak. Era berean, erabiltzaileei «Gureak Lanean»en zerbitzu okupazionalean sartzeko osatutako
dokumentuan zein «Gureak Lanean»ek eta Gipuzkoako Foru Aldundiak hitzartutako lankidetza-
hitzarmenean adierazitako baldintzetan eskainiko zaie arreta okupazionala erabiltzaile horiei. Aurrekoa
argiago gera dadin, arreta okupazionala zehazten duten zenbait arlo aipatzen dira:

- Bakarkako gizarte eta laneko garapen-ibilbidearen esparruan pertsonari arreta eskaintzea.

- Gizarte- eta lan-prestakuntzako bakarkako eta taldekako programak kudeatzea, hasierakoa zein
jarraitua, eta bidezkoa denean, enplegua aurkitzeko aukeren sustapena kudeatzea.

- Gizarte-baliabideen sarearekin, baliabide soziosanitarioen sarearekin, laguntza-baliabideen
sarearekin eta beste hainbat sarerekin koordinatzea.

- Familia edo legezko ordezkariekin eta pertsonen ingurune hurbilenarekin koordinatzea eta
erlazionatzea.

Hala ere, «Gureak Lanean» erakundeak behar diren baliabideak izango ditu eta emango ditu jarduera
okupazional gisa egingo duten lankidetza behar bezala garatzeko eta jarraipena egiteko. Hala ere,
«Gureak Lanean» erakundeak behar diren baliabideak izango ditu eta emango ditu erabiltzaileek
Zarauzko Udalaren bulegoetan egingo duten jarduera okupazionala behar bezala garatzeko eta
jarraipena egiteko. Hala ere, Zarauzko Udalak eta Gureak Laneanek pertsona hauek izendatzen dituzte
prozesuan rol aktiboa izango duten -erreferentziazko solaskide okupazional gisa, esleitutako
erabiltzailearen eta «Gureak Lanean» prozesuko talde koordinatzailearen arteko lotura gisa jardungo
dutenak.

Haritz Lertxundi Silveti:

Gureak Laneanek izendatutako solaskidea: Amaia Vazquez
Zarauzko Udalak izendatutako solaskidea: Esther Facchin
Lorea Iribar Iceta:

Gureak Lanean-ek izendatutako solaskidea: Amaia Vazquez
Zarauzko Udalak izendatutako solaskidea: Karmele Lizaso

«Gureak Lanean»ek aseguru bat izenpetuta du, lankidetza-hitzarmen honi atxikitako I. eranskinean
zehazten diren arriskuen eta gorabeheren aurrean erantzuteko.

Laugarrena.- Ez betetzea


https://www.gureak.com/eu/gizarteari/konplimendu-eta-gardentasun-ataria

Zarauzko UpaLa

Hitzarmen honetan adierazitako edozein klausula betetzen ez bada, ez betetze hori eragin ez duen
aldeak hitzarmena suntsiaraztea eskatzeko ahalmena izango du eta, hala badagokio, benetan eragindako
kalteen ondoriozko kalte-ordainak eskatu ahal izango ditu.

Ez betetze larritzat joko da:

Zarauzko Udalaren aldetik: proiektuan jarduteko esleitutako pertsonari «Gureak Lanean»ek
finkatutakoak ez diren eginkizunak atxikitzea.

«Gureak Lanean»en aldetik: hitzarmen honi lotutako funtsak hitzarmenaren xede ez diren
eginkizunetara bideratzea.

Bosgarrena.- Hitzarmena aldatzea

Hitzarmenaren edukia aldatzeko, hitzarmena sinatu duten aldeen aho bateko adostasuna beharko da.

Seigarrena.- Jarraipen Batzordea

Hitzarmen hau eta aldeek hartutako konpromisoak betetzen ari ote diren jakiteko, zaintzeko eta
kontrolatzeko, jarraipen-batzorde bat eratuko da. Batzorde horretan hitzarmena sinatu duen alde
bakoitzeko ordezkari bat egongo da.

Hitzarmenen inguruan sor daitezkeen interpretazio- eta betetze-arazoak ebatziko ditu batzorde horrek,
eta urtean bitan bilduko da, gutxienez: ekitaldiaren hasieran, ekitaldiko helburuak proposatzeko; eta
ekitaldia amaitu baino hiru hilabete lehenago, ekitaldia nola doan ebaluatzeko.

Zazpigarrena.- Datuen babesa

Sinatzaileek uneoro beteko dituzte datu pertsonalen babesaren arloan indarrean dagoen araudia eta
legeria, eta, bereziki, Europako Parlamentuaren eta Kontseiluaren 2016ko apirilaren 27ko 2016/769
(EB) Erregelamendua, datu pertsonalen tratamenduari eta datu horien zirkulazio askeari dagokienez
pertsona fisikoen babesari buruzkoa, eta 95/46/EE Zuzentaraua, hura garatzeko araudia eta une
bakoitzean aplikatzekoa den araudi oro indargabetzen dituena.

Dokumentu honetan itundutako hitzarmenaren indarraldia amaitzean, alderdiek baliogabetu egingo
dituzte adierazitako xedearekin horri buruz emandako datu pertsonal guztiak, hurrenez hurren.

Zortzigarrena - Lankidetza-hitzarmenaren indarraldia

Lankidetza-hitzarmen honek lau urte iraungo du, hitzarmenaren goiburuan adierazten den datatik
zenbatzen hasita. Epe hori amaitu aurretik, edozein unetan, hitzarmena sinatu duten aldeek, aho batez,
hitzarmena luzatzeko —lau urte arte— adostu ahal izango dute.

5.- ESKARI GALDERAK

Ez du inork hitz egin gai-zerrendako puntu honetan.

Aztertzeko besterik ezean, bilkurari amaiera eman diote, arratsaldeko ordu bata
eta bost direnean eta nik, idazkariak, horren guztiaren fede ematen dut.

